Patxi Telletxea Ezkurra jaunak galdera egin du “Gazteentzako kultur bonoa” programari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko urriaren 29ko 104. Nafarroako Parlamentuko Aldizkari Ofizialean.

ERANTZUNA

Aralar parlamentu-taldeari atxikitako foru parlamentari Patxi Telletxea Ezkurra jaunak galdera egin du jakiteko Gobernuak zer balorazio egin duen “Gazteentzako kultur bonoa” programaren inguruan, zenbat bono banatu diren guztira, hartzaileak non bizi diren eta zein den horretarako eraturiko kontusailaren betetze-maila. Hona Vianako Printzea Erakundea-Kultura eta Turismo Departamentuko kontseilariaren erantzuna.

Zer balorazio egiten du Gobernuak programa hori dela eta?

“Gazteentzako kultur bonoa” programaren helburua interesgarria eta positiboa da, baina ez du izan espero genuen harrera, bonoen banaketari dagokionez. Horren arrazoi nagusia da galdera aurkeztu duen parlamentariak aipatzen dituen baldintzek, alegia, bonoa lortzeko ezarritakoek, ez dietela gazteei biderik ematen haiek gustukoen dituzten ikaskizunetara joateko, hala nola sarrerarekin batera kontsumizio bat ematen den aretoetan egiten diren kontzertuak, edota CDak, bideojokoak, testuliburuak eta abar erosteko. Bestalde, bonoa erabiltzeko egin behar den erosketaren gutxieneko prezioa  –20, 30 edo 50 euro– oso altua da; izan ere, ikuskizun edo liburu askoren prezioak horiek baino txikiagoak dira. Horretaz gain, Nafarroako liburu-denda txiki eta ertainak kanpoan geratu dira; hori dela eta, erosketak egiteko eremutik kanpo geratzen dira Nafarroako landa eremuak.

Zenbat bono eman dira guztira? 

Eskatutako bonoak, guztira: 1.368 

Zein herritan bizi dira bonoa jaso dutenak? 

Iruñean jasotako eskaerak: 949

Etxera bidali diren eskaerak: 361

Tuterako bulegoan eginiko eskaerak: 18

Tafallako bulegoan eginiko eskaerak: 23

Lizarrako bulegoan eginiko eskaerak: 14

Altsasuko aterpetxean eginiko eskaerak: 2

Lekarozko aterpetxean eginiko eskaerak: 1

Zein da horretarako eratu den kontusailaren betetze-maila? 

Azaroaren 19an, 750 euroko ordainketa izapidetzen ari da. Aurreko hilabeteetan betetako kopurua 2.445 eurokoa da; beraz, kontusailetik betetako gastu osoa 2.995 eurokoa izan da.

Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.

